
ନଵୋ॑ନଵୋ॑  ଭଵତି॒  ଜାୟ॑ମା॒ଣୋଽହ୍ନାଂ᳚  କେ॒ତୁରୁ॒ -
ଷସା॑ମେ॒ତ୍ୟଗ୍ନେ᳚  ।
ଭା॒ଗଂ  ଦେ॒ଵେଭ୍ୟୋ॒  ଵି  ଦ॑ଧାତ୍ୟା॒ୟନ୍  ପ୍ର  ଚଂ॒ଦ୍ରମା᳚
-ସ୍ତିରତି  ଦୀ॒ର୍ଘମାୟୁଃ॑  ॥
ଶ॒ତମା॑ନଂ  ଭଵତି  ଶ॒ତାୟୁଃ॒  ପୁରୁ॑ଷଶ୍ଶ॒ତେଂଦ୍ରିୟ॒
ଆୟୁ॑ଷ୍ୟେ॒ -ଵେଂଦ୍ରି॒ୟେ  ପ୍ରତି॑ -ତିଷ୍ଠତି  ॥

ସୁ॒ମଂ॒ଗ॒ଳୀରି॒ୟଂ -ଵଁ॒ଧୂରିମାଗ୍ ମ୍  ସ॒ମେତ॒ -ପଶ୍ୟ॑ତ୍
।
ସୌଭା᳚ଗ୍ୟମ॒ସ୍ୟୈ  ଦ॒ତ୍ଵା  ୟଥାସ୍ତଂ॒ -ଵିଁପ॑ରେତନ  ॥

ଇ॒ମାଂ  ତ୍ଵମିଂ॑ଦ୍ରମୀ -ଢ୍ଵସ୍ସୁପୁ॒ତ୍ରଗ୍ ମ୍
ସୁ॒ଭଗାଂ᳚  କୁରୁ  ।
ଦଶା᳚ସ୍ୟାଂ  ପୁ॒ତ୍ରାନାଧେ॑ହି॒  ପତି॑ -ମେକାଦ॒ସଂ  କୃ॑ଧି
॥

କ୍ଷ॒ତ୍ରସ୍ୟ॒  ରାଜା॒  ଵରୁ॑ଣୋଽଧିରା॒ଜଃ  ।
ନକ୍ଷ॑ତ୍ରାଣାଗ୍ ମ୍  ଶ॒ତଭି॑ଷଗ୍ -ଵସି॑ଷ୍ଠଃ  ।  ତୌ
ଦେ॒ଵେଭ୍ୟଃ॑  କୃଣୁତୋ  ଦୀ॒ର୍ଘମାୟୁଃ॑  ॥

ଶ॒ତାୟ॒  ସ୍ଵାହେତ୍ୟା॑ହ  ।  ଆୟୁ॒ର୍ଵୈ  ସ॒ହସ୍ର᳚ମ୍  ।
ଆୟୁ॑ରେ॒ଵାଵରୁଂ॑ଧେ  ।  ସର୍ଵ॒ସ୍ମୈ॒  ସ୍ଵାହେତ୍ୟାହ  ।
ରମେ॒ଵାଵ॑ରୁଂଧେ  ॥

ଶ୍ରେୟୋ॒ -ଵସୀ॑ୟ  ଆ॒ୟଧ୍ସଂଭୂ॑ତଂ  ଭୂ॒ତମ୍  ।  ଚି॒ତ୍ରଃ
କେ॒ତୁଃ  ପ୍ର॒ଭାନା॒ଭାନ୍ -ଥ୍ସ॒ଭାନ୍  ।
ଜ୍ୟୋତି॑ଶ୍ମା॒ଗ॒ସ୍ତେଜ॑ -ସ୍ଵାନା॒ତପ॒ଗ॒ସ୍ତ -
ପ॑ନ୍ନଭିତପନ୍ନ୍  ॥  ରୋ॒ଚ॒ନୋ  ରୋଚ॑ମାନ -ଶ୍ଶୋ॒ଭ॒ନ -
ଶ୍ଶୋଭ॒ମାନଃ  କଲ୍ୟାଣଃ॑  ॥

ଶ୍ରୀ॒ -ର୍ଵର୍ଚ॑ସ୍ୟ -ମାୟୁ॑ଷ୍ୟ॒ -
ମାରୋ᳚ଗ୍ୟ॒ମାଵି॑ଧାତ୍ -ଶୋଭ॑ମାନଂ  ମହୀ॒ୟତେ᳚  ।
ଧା॒ନ୍ୟଂ  ଧ॒ନଂ  ପ॒ଶୁଂ  ବ॒ହୁପୁତ୍ରଲା॒ଭଂ  ଶ॒ତସଂ᳚ 
ଵଁତ୍ସ॒ରଂ  ଦୀ॒ର୍ଘମାୟୁଃ॑  ॥

